
ᐅᔾᔨᖅᓱᕆ: ᑖᓐᓇ ᑐᓴᐅᒪᔪᑎᒃᓴᖅ ᐃᓕᖕᓂᒃ ᓄᒫᓱᓕᖅᑎᑦᑎᑐᐃᓐᓇᕆᐊᓕᒃ ᓲᖃᐃᒻᒪ 
ᐅᖃᐅᓯᕆᔭᐅᔪᖅ ᐊᒃᓱᕈᕐᓇᕐᒪᑦ. ᐃᑲᔪᖅᓱᖅᐸᑦᑎᒋ ᐱᕙᒌᔭᕐᓗᑎᑦ ᐃᒃᐱᒋᔭᕐᓂᒃ 
ᑲᒪᒋᔭᕆᐊᖃᕐᓂᕐᒥᒃ. ᐃᑲᔪᖅᓱᕆᕙᑦᑎᒋ ᐃᓱᒪᒃᓴᖅᓯᐅᕐᓗᑎᒃ ᖃᓄᐃᑦᑐᓂᒃ 
ᐃᑲᔪᖅᑕᐅᔭᕆᐊᖃᕆᐊᒃᓴᕐᓂᒃ ᑖᔅᓱᒥᖓ ᐅᖃᓕᒫᓚᐅᖅᑎᓪᓗᑎᑦ. ᓱᓇᒃᑯᑖᑦ 
ᐃᑲᔫᑎᒃᓴᐃᑦ ᓇᓂᔭᐅᔪᓐᓇᖅᑐᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ 
ᖃᕋᓴᐅᔭᖅᓯᐅᑎᖓᓂ.

 

ᑖᑯᐊ ᐃᓕᓐᓂᐊᕈᑎᒃᓴᐃᑦ ᐃᖅᑲᓇᐃᔭᕐᕕᖕᒥᓐ ᐸᕝᕕᓵᕆᓂᕐᒥ ᐊᒻᒪᓗ ᐋᓐᓂᖅᓯᕆᓂᕐᒥ ᐱᔾᔪᑎᖃᖅᑐᖅ. ᑖᓐᓇ ᐃᓕᓐᓂᐊᕈᑎᒃᓴᖅ 
ᐱᔾᔪᑎᖃᖅᑐᖅ ᑭᓱᓂᒃ ᐃᖅᑲᓇᐃᔭᖅᑏᑦ ᖃᐅᔨᒪᔭᕆᐊᖃᕐᓂᖏ ᐋᓐᓂᖅᓯᕆᓂᖅ ᐃᖅᑲᓇᐃᔭᕐᕕᖕᒥᑦ ᒥᒃᓵᓄᑦ.

ᐃᖅᑲᓇᐃᔭᖅᕕᖕᒥᓐ ᐸᒡᕕᓵᕆᓂᖅ:  ᐃᖅᑲᓇᐃᔭᖅᕕᖕᒥᓐ ᐸᒡᕕᓵᕆᓂᖅ:  
ᒪᓕᒐᓕᕆᓂᕐᒧᑦ ᐊᒻᒪ  ᒪᓕᒐᓕᕆᓂᕐᒧᑦ ᐊᒻᒪ  
ᖃᓄᐃᑦᑕᐃᓕᓂᕐᒧᑦ ᐃᑲᔪᕈᑎᒃᓴᑦᖃᓄᐃᑦᑕᐃᓕᓂᕐᒧᑦ ᐃᑲᔪᕈᑎᒃᓴᑦ



 

ᑭᓲᕙ ᐋᓐᓂᖅᓯᕆᓂᖅ ᐃᖅᑲᓇᐃᔭᕐᕕᖕᒥᑦ? 
ᒪᓕᒐᓕᕆᔨ: 
ᐋᓐᓂᖅᓯᕆᓂᖅ ᐃᖅᑲᓇᐃᔭᕐᕕᖕᒥᑦ ᖄᒃᑲᓐᓂᐊᓃᑦᑐᖅ ᖃᓄᐃᓕᐅᕐᓂᐅᔪᑦ ᐃᓅᑉ ᑎᒥᐊᓂᒃ ᐋᓐᓂᖅᓯᓂᐅᔪᒥᒃ. 
ᐃᓚᖃᕐᒥᔪᖅ ᐋᓐᓂᖅᓯᒋᐊᕐᓂᕐᒥ ᐊᒻᒪᓗ ᐅᖃᕐᓂᕐᒥ ᐋᓐᓂᖅᓯᔪᒪᓂᕐᒥᒃ.

• ᐆᒃᑑᑏᑦ ᐃᖅᑲᓇᐃᔭᕐᕕᒃ ᐋᓐᓂᖅᓯᕆᓂᕐᒥᑦ ᐃᓚᖃᖅᑐᑦ:
 > ᐋᓐᓂᖅᓯᓂᖅ, ᑲᒡᒍᐊᖅᓯᓂᖅ, ᐊᔭᒃᓯᓂᖅ, ᑐᑭᖅᓯᓂᖅ
 > ᐊᒡᒐ ᑑᖅᓯᓕᒑᓗᓂ, ᐱᖁᑎᓂᒃ ᓱᕋᑦᑎᕆᓂᖅ, ᐃᒋᑦᑎᕆᓂᖅ
 > ᐅᖃᕐᓗᓂ ᐃᓄᖕᒥ ᐊᑦᑕᕐᓇᖅᑐᒦᑎᑦᑎᓂᐊᕐᓂᖓᓂ

ᐃᓄᒃ ᐅᖃᐅᔾᔪᖅᓱᐃᔨ:
ᑭᓇᑐᐃᓐᓇᖅ ᐃᖅᑲᓇᐃᔭᕆᐊᖃᑦᑕᖏᑦᑐᖅ ᓯᕘᕋᓪᓗᓂ ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓱᖅᑕᐅᓂᕐᒧᑦ ᐱᓕᕆᐊᖑᓂᐊᕐᓗᓂ. 

• ᐊᑐᕈᕕᐅᒃ ᐅᕝᕙᓘᓐᓃᑦ ᑕᐅᑐᒃᑯᕕ ᐋᓐᓂᖅᓯᕆᓂᖅ ᐃᖅᑲᓇᐃᔭᕐᕕᖕᒥᑦ ᒪᑯᓂᖓ 
ᐃᒃᐱᒍᓱᓕᑐᐃᓐᓇᕆᐊᖃᖅᑐᑎᑦ:  

 > ᓂᐊᖁᙳᓃᑦ, 
 > ᓴᐅᓂᙳᓂᖅ, 
 > ᒥᕆᐊᙳᓕᖅᓯᒪᓗᑎᑦ, 
 > ᐊᐅᒃᐱᑦ ᐃᖏᕐᕋᓂᖓ ᖁᑦᑎᓂᖅᓴᐅᓕᕐᓗᓂ, 
 > ᓇᒡᒍᐊᑎᑦ ᐋᓐᓂᐊᓕᕐᓗᑎᒃ,
 > ᐊᓯᖏᑦ ᐃᒃᐱᒋᔭᐅᒐᔪᓲᑦ ᖁᓱᓂᕐᒧᑦ. 

ᐃᖅᑲᓇᐃᔭᖅᑎᖁᑎᓕᐅᑉ ᐱᔭᒃᓴᖏᑦ
ᒪᓕᒐᓕᕆᔨ: 
ᐃᖅᑲᓇᐃᔭᖅᑎᖁᑎᓖᑦ ᐱᔭᒃᓴᖃᖅᑐᑦ ᖃᐅᔨᒪᑦᑎᐊᕐᓗᑎᒃ ᐃᖅᑲᓇᐃᔭᕐᕕᖕᒥᑦ ᑕᒪᐃᓐᓂ ᐃᖅᑲᓇᐃᔭᖅᑏᑦ 
ᐊᑦᑕᕐᓇᙱᑦᑐᒦᖏᓪᓗᑎᒃ ᐊᒻᒪᓗ ᐋᓐᓂᐊᖃᕐᓇᙱᑦᑐᒥᓪᓗᑎᒃ, ᐃᓚᖃᖅᖢᓂ ᐋᓐᓂᖅᓯᕆᓂᕐᒥᑦ ᐱᑕᖃᖏᑦᑐᒦᓪᓗᓂ.

ᐃᖅᑲᓇᐃᔭᖅᑎᖁᑎᓖᑦ ᐱᔭᒃᓴᖃᖅᑐᑦ ᓇᓗᓇᐃᖅᓯᓂᕐᒥᒃ ᐅᓗᕆᐊᓇᖅᑐᓂᒃ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᕐᕕᐅᑉ ᐃᓗᐊᓂ 
ᐊᒻᒪᓗ ᐃᖅᑲᓇᐃᔭᖅᑏᑦ ᐅᖃᐅᑎᓗᒋᑦ ᑖᒃᑯᐊ ᒥᒃᓵᓄᑦ. ᑖᓐᓇ ᑐᑭᓕᒃ ᐃᖅᑲᓇᐃᔭᖅᑎᖁᑎᓖᑦ ᐃᓱᒪᒋᔭᕆᐊᖃᕐᓂᖏ 
ᐊᔾᔨᒌᖏᑦᑐᑦ ᐋᓐᓂᖅᓯᕆᓃᑦ ᐊᑐᖅᑕᐅᑐᐃᓐᓇᕆᐊᓖᑦ, ᓇᒥ ᐋᓐᓂᖅᓯᕆᓂᖅ ᐱᑕᖃᑐᐃᓐᓇᕆᐊᖃᕐᓂᖓᓂ, ᐊᒻᒪᓗ 
ᖃᓄᖅ ᑲᒪᒋᔪᓐᓇᕐᓂᖓᓂ ᐊᒻᒪᓗ ᓄᖅᑲᖅᑎᑕᐅᔪᓐᓇᕐᓂᖓᓂ. 

ᐃᓄᒃ ᐅᖃᐅᔾᔪᖅᓱᐃᔨ:
ᑕᒪᑦᑕ ᐊᔾᔨᒌᙱᑦᑐᒥᑦ ᐱᓕᕆᓲᖑᔪᒍᑦ ᐊᒃᓱᕈᕐᓇᖅᑐᒥᒃ ᐊᒻᒪᓗ ᐅᖃᕐᓂᕐᓗᖕᓂᐅᔪᓂᒃ.

ᐃᒃᐱᒍᓱᑐᐃᓐᓇᕆᐊᖃᖅᑐᑎᑦ ᐅᒃᐱᕐᓇᕐᓂᖓ (ᐅᒃᐱᒍᓱᖕᓂᖅ) ᐃᓅᑉ ᓯᖁᒥᑕᐅᓗᓂ, ᐅᕝᕙᓘᓐᓃᑦ ᑭᓇᑐᐃᓐᓇᕐᒧᑦ 
ᐅᖃᐅᓯᕆᒍᕕᐅᒃ, ᐃᓕᖕᓂ ᐅᒃᐱᕈᓱᔾᔮᙱᑦᑐᑦ. ᐱᒃᑯᒍᓱᖕᓂᕐᒥ (ᐃᓅᖃᑎᒌᑦᑎᐊᕐᓂᖅ) ᐊᓯᐅᔨᑐᐃᓐᓇᕆᐊᖃᖅᑐᑎᑦ 
ᐃᓄᖕᒧ ᐃᓕᖕᓂᒃ ᐋᓐᓂᖅᓯᔪᒥᒃ.

 

ᒪᓕᒐᓕᕆᔨ: 
ᓲᕐᓗ, ᓴᓇᖃᑎᖃᕆᐊᖃᖅᑐᑎᑦ ᐃᓄᖕᒥ ᐋᓐᓂᖅᓯᕆᓂᕐᒥᒃ ᐃᓕᖅᑯᓯᖃᖅᑐᕕᓂᕐᒥᒃ, ᐃᖅᑲᓇᐃᔭᖅᑎᑦᑎᔪᖅ  
ᐃᓕᖕᓂᒃ ᐅᖃᐅᑎᔭᕆᐊᓕᒃ ᑖᔅᓱᒥᖓ ᐅᓗᕆᐊᓇᖅᑐᒥᒃ ᐊᒻᒪᓗ ᖃᐅᔨᒪᓗᓂ ᐃᕝᕕ ᐊᑦᑕᓇᔾᔭᐃᖅᓯᒪᓂᖓᓂ.

ᐅᕝᕙᓘᓐᓃᑦ, ᐃᖅᑲᓇᐃᔭᖅᑎᑦᑎᔪᖅ ᖃᐅᔨᒪᓗᓂ ᐃᓚᒌᓄᑦ ᐋᓐᓂᖅᓯᕆᓂᕐᒥᑦ ᐃᖅᑲᓇᐃᔭᖅᑎᓄᑦ 
ᐅᓗᕆᐊᓇᖅᑐᒦᑎᑦᑎᔪᒥᒃ ᑎᒥᒃᑯᑦ ᐋᓐᓂᖅᑕᐅᓂᕐᒥᒃ, ᐃᖅᑲᓇᐃᔭᖅᑎᖁᑎᓕᒃ ᐱᓕᕆᑦᑎᐊᕐᓂᖅᐹᒥᒃ  
ᓴᐳᑎᔭᕆᐊᖃᖅᑐᖅ ᐃᖅᑲᓇᐃᔭᖅᑏᑦ ᓴᓇᑎᓪᓗᒋᑦ.

ᐃᓄᒃ ᐅᖃᐅᔾᔪᖅᓱᐃᔨ:
ᐱᒻᒪᕆᐅᔪᖅ ᐃᑲᔪᖅᑕᐅᓗᓂ ᐋᓐᓂᖅᓱᖅᑕᐅᓂᕐᒥᑦ ᐊᑐᖅᑕᐅᓐᓂᕈᓂ. ᑎᒦᑦ ᐊᒻᒪᓗ ᐃᒃᐱᒍᓱᖕᓃᑦ ᓈᓚᒃᑭᑦ.  
ᐅᐸᒃᓯᒋᑦ ᐃᓄᖕᒥᑦ ᑕᑎᒋᔭᕐᓂᒃ ᐅᖃᓪᓚᖃᑎᖃᕈᒪᓗᑎᑦ ᖃᓄᐃᓚᐅᕐᓂᐅᔪᒥᒃ. ᐱᒻᒪᕆᐅᔪᖅ ᓯᕗᒧᐊᕐᓂᕐᒥᒃ 
(ᓯᕗᒻᒧᐊᕐᓂᖅ). ᐃᓗᖕᓃᑦᑐᖅ ᓴᙱᓃᑦ ᐊᑐᕐᓗᒍ (ᐱᒡᒍᓂᖅ/ᓴᙱᓂᖅ) ᐋᓐᓂᖅᓯᕆᓂᖅ ᑲᒪᒋᓇᒡᓗᒍ. 
ᐱᔪᓐᓇᐅᑎᖃᖅᑐᑎᑦ ᐊᑦᑕᕐᓇᙱᑦᑐᒥ ᐃᖅᑲᓇᐃᔭᕐᕕᖕᒥ ᐋᓐᓂᖅᓯᕆᓂᕐᒥᒃ ᐱᑕᖃᖏᑦᑐᒥ.

ᒪᓕᒐᓕᕆᔨ: 
ᐃᓚᖏᓐᓂᒃ, ᐋᓐᓂᖅᓯᕆᓂᖅ ᐃᖅᑲᓇᐃᔭᕐᕕᖕᒥᑦ ᐃᓚᖃᕈᓐᓇᖅᑐᖅ ᐃᓄᖕᒥ ᐃᖅᑲᓇᐃᔭᖏᑦᑐᒥᒃ ᐃᖅᑲᓇᐃᔭᕐᕕᐅᔪᒥᒃ. 
ᓲᕐᓗ, ᐱᖃᓐᓇᕆᔭᐃᑦ ᐃᖅᑲᓇᐃᔭᕐᕕᖕᓄᐊᖅᐸᑦ ᐅᖃᕐᓗᓂ ᐃᓕᖕᓂᒃ ᐋᓐᓂᖅᓯᕆᓂᐊᕐᓂᖓᓂ ᑮᓇᐅᔭᒥ 
ᐅᑎᖅᑎᑦᑎᔭᕆᐊᖃᕐᓂᖅ ᐱᔾᔪᑎᒋᓪᓗᒍ, ᐅᕝᕙᓘᓐᓃᑦ ᓴᓇᖃᑎᒋᔭᐃᑦ ᐊᐃᑉᐸᖃᕈᓂ ᐅᖃᕐᓗᓂ ᐃᖅᑲᓇᐃᔭᕐᕕᖕᓄᑦ 
ᐋᓐᓂᖅᓯᕆᔭᖅᑐᕐᓂᐊᕐᓗᓂ, ᑖᓐᓇ ᐃᓱᒪᒋᔭᐅᔪᖅ ᐋᓐᓂᖅᓯᕆᓂᖅ ᐃᖅᑲᓇᐃᔭᕐᕕᖕᒥᑦ ᓲᖃᐃᒻᒪ ᐅᖃᓂᕐᓗᖕᓂᖅᑕᖃᕐᒪᑦ 
ᐃᖅᑲᓇᐃᔭᕐᕕᖕᓂᒃ.

ᐃᓄᒃ ᐅᖃᐅᔾᔪᖅᓱᐃᔨ: 
ᐊᒃᓱᕈᕐᓇᖅᑎᓪᓗᒍ, ᐱᒻᒪᕆᐅᕗᖅ ᐃᓕᖕᓂ ᑲᒪᑦᑎᐊᕐᓗᑎᑦ ᓴᙱᔫᖁᓪᓗᑎᑦ (ᓴᙱᓂᖅ),ᐊᓂᒍᐃᔪᓐᓇᕐᓂᐊᕋᕕᑦ 
(ᓴᐱᓕᖅᑕᐃᓕᓂᖅ), ᐊᒻᒪᓗ ᐊᕙᑎᒋᔭᐃᑦ ᖃᓄᐃᙱᑦᑎᐊᖁᓪᓗᒍ (ᐊᕙᑎᒥᒃ ᑲᒪᑦᑎᐊᕐᓂᖅ). ᑕᒪᓐᓇ ᐃᓕᖕᓄᑦ 
ᐃᑲᔫᑎᖃᕐᓂᐊᖅᑐᖅ ᐊᐅᓚᓂᖃᑦᑎᐊᖅᑐᒥᒃ ᐊᒻᒪᓗ ᖃᓄᐃᙱᑦᑎᐊᖅᑐᒥᑦ ᑲᓲᒪᖃᑎᖃᕐᓂᐊᕋᕕᑦ ᐃᓱᒪᒃᑯᑦ,  
ᑎᒥᒃᑯᑦ, ᐊᒻᒪᓗ ᑕᕐᓂᒃᑯᑦ ᐃᓕᖕᓅᖓᔪᓂᒃ, ᐃᖅᑲᓇᔮᕐᓄᑦ, ᐊᒻᒪᓗ ᓄᓇᓕᖕᓄᑦ.

ᒪᓕᒐᓕᕆᔨ:
ᐃᖅᑲᓇᐃᔭᖅᑎᖁᑎᓕᒃ ᐊᒃᓱᕈᕆᐊᖃᖅᑐᖅ ᐱᔾᔪᑎᑦᑎᐊᕙᖕᓂᒃ ᐃᓕᖕᓂᒃ ᓴᐳᔾᔨᓇᓱᒡᓗᓂ ᐃᖅᑲᓇᐃᔭᕐᕕᖕᒥ.  
ᑖᓐᓇ ᐃᓚᖃᑐᐃᓐᓇᕆᐊᓕᒃ ᐱᙳᖅᑎᑦᑎᓂᕐᒥ ᐊᑐᐊᒐᕐᓂᒃ ᐋᓐᓂᖅᓯᕆᓂᖅ ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᓂᖅ 
ᓯᕘᕋᒋᔭᐅᒃᐸᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᖅᓯᕆᔪᖃᑐᐃᓐᓇᕆᐊᖃᕈᓂ. ᐊᑐᐊᒐᖅ ᐋᓐᓂᖅᓯᕆᓂᖅ 
ᐃᖅᑲᓇᐃᔭᕐᕕᖕᒥᑦ ᑲᒪᒋᔭᖃᕐᓂᕐᒥᒃ ᐃᓚᖃᕆᐊᓕᒃ ᖃᓄᐃᓕᐅᕐᓂᕐᓂᒃ ᐊᒻᒪᓗ ᐱᓕᕆᐊᕆᔭᒃᓴᓂᒃ ᖃᓄᖅ  
ᐋᓐᓂᖅᓯᕆᓂᖅ ᐃᖅᑲᓇᐃᔭᕐᕕᖕᒥᑦ ᑲᒪᒋᔭᖃᕐᓄᕐᓂ. 

ᐃᓄᒃ ᐅᖃᐅᔾᔪᖅᓱᐃᔨ:
ᖃᓄᐃᖏᑦᑎᐊᕐᓂᕐᒥ ᐃᒻᒥᒧ−ᑲᒪᒋᑦᑎᐊᕐᓂᕐᒥᒃ ᐱᓕᕆᓂᖃᕐᓗᑎᑦ. ᑖᓐᓇ ᐃᓚᖃᖅᑐᖅ ᓂᕆᓂᕐᒥᒃ ᓂᖅᑲᕆᒃᑐᓂᒃ 
ᓂᕿᓂᒃ; ᐱᓱᔪᒋᖕᓂᕐᒥᒃ, ᑕᖃᐃᖅᓯᕐᓂᖅ ᐊᒻᒪᓗ ᐱᓕᕆᓂᕐᒥ ᐃᓕᖕᓂᒃ ᖁᕕᐊᓱᒃᑎᑦᑎᔪᓂᒃ. ᓱᓇᒃᑯᑖᓂᒃ 
ᐊᑐᖅᑕᐃᓕᓗᑎᑦ ᓲᕐᓗ ᐃᒥᐊᓗᖕᒥ, ᓱᕐᕋᖕᓇᖅᑐᓂᒃ ᐅᕝᕙᓘᓐᓃᑦ ᐄᔭᒐᖅᑖᖅᑎᑕᐅᓯᒪᔪᓂᒃ ᓲᖃᐃᒻᒪ 
ᐃᒃᐱᒍᓱᓕᖅᑎᑦᑎᔪᓐᓇᕐᒪᑕ ᐃᓱᒫᓗᖕᓂᕐᒥᒃ ᐅᕝᕙᓘᓐᓃᑦ ᐃᒻᒥᓃᕈᒪᓂᕐᒥᒃ.  

ᐋᓐᓂᐊᖃᖅᑕᐃᓕᓂᕐᒥ ᓴᓇᔨᒻᒪᕆᖕᒥ ᐅᖃᖃᑎᖃᕆᑦ ᐊᐱᖅᑯᑎᒃᓴᖃᕈᕕᑦ ᐅᕝᕙᓘᓐᓃᑦ ᐃᓱᒫᓘᑎᖃᕈᕕᑦ. 
ᖃᓄᐃᖏᑦᑎᐊᕐᓃᑦ ᐱᒻᒪᕆᐅᔪᒥᒃ ᐃᓱᒪᒋᒍᒃ.

ᐃᖅᑲᓇᐃᔭᖅᑑᑉ ᐱᔭᒃᓴᖏᑦ
ᒪᓕᒐᓕᕆᔨ: 
ᐃᖅᑲᓇᐃᔭᖅᑏᑦ ᐱᔭᒃᓴᖃᖅᑐᑦ ᓇᓗᔪᓐᓃᕐᓂᕐᒥᒃ ᐊᑐᐊᒐᐅᔪᒥᒃ, ᐃᖅᑲᓇᐃᔭᕐᕕᖓ ᐱᖃᕈᓂ, ᐊᒻᒪᓗ ᑭᓇᒃᑯᓕᒫᑦ 
ᐱᓕᕆᖃᑕᐅᔭᕆᓖᑦ ᐊᑦᑕᕐᓇᖏᑦᑑᑎᓪᓗᒍ ᐃᖅᑲᓇᐃᔭᕐᕕᖕᒥ.

ᐊᑐᖅᓯᒪᒍᕕᑦ ᐅᕝᕙᓘᓐᓃᑦ ᑕᑯᓯᒪᒍᕕᑦ ᑐᐊᕕᕐᓇᖅᑐᒥᒃ ᐋᓐᓂᖅᓯᕆᓂᐅᑉ ᒥᒃᓵᓄᑦ ᓴᓇᕝᕕᖕᓂ, ᐃᓱᒪᓪᓗᐊᖅᑐᑎᑦ  
ᐸᓖᓯᒃᑯᑦ (RCMP) ᐅᖄᓚᕝᕕᒋᓗᒋᑦ ᐃᖅᑲᓇᐃᔭᖅᑎᑦᑎᔨᒧᓪᓗ ᐅᓂᒃᑲᐅᓯᕆᓗᒍ.

ᐃᒃᐱᒍᓱᒃᑯᕕᑦ ᐋᓐᓂᖅᓯᕆᓂᖅ ᐃᖅᑲᓇᐃᔭᕐᕕᖕᒥᑦ ᐊᑐᖅᑎᑕᐅᓂᕐᒥᒃ, ᐅᖃᖃᑎᖃᕆᑦ  
ᐊᖓᔪᖅᑳᕐᓂᒃ, ᐃᖅᑲᓇᐃᔭᖅᑐᓕᕆᔨᒃᑯᓐᓄ ᐅᕝᕙᓘᓐᓃᑦ ᐸᓖᓯᒃᑯᑦ (RCMP). 
ᓱᓇᒃᑯᑖᑦ ᐃᑲᔫᑎᒃᓴᐃᑦ ᓇᓂᔭᐅᔪᓐᓇᖅᑐᑦ ᐅᕙᓂ:  
www.lawsociety.nu.ca/en/access-legal-konwledge

ᑖᓐᓇ ᐃᑲᔫᑎᒃᓴᖅ ᓴᓇᔭᐅᓚᐅᖅᑐᖅ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ, ᐃᑲᔪᖅᑕᐅᓪᓗᑎ ᑖᒃᑯᓄᖓ ᐃᓕᓐᓂᐊᐹ ᐱᓕᒻᒪᒃᓴᐃᕕᒃ ᐊᒻᒪᓗ ᐳᐊᑕᓐ ᓛᑦᓄ ᒍᕙᐃᔅ ᓴᐳᓐᓂᐊᖅᑎᒃᑯᓐᓂ (LLP). 
ᑮᓇᐅᔭᖃᖅᑎᑕᐅᓚᐅᖅᑐᑦ ᑖᔅᓱᒧᖓ ᐱᓕᕆᐊᒃᓴᒧᑦ ᑕᐃᑲᙵᑦ ᒪᓕᒐᓕᕆᔨᕐᔪᐊᒃᑯᑦ ᑲᓇᑕᒥ ᑕᐃᑰᓇ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᖃᕐᓂᒃᑯᑦ ᐊᒻᒪᓗ ᓄᑖᖑᓂᖅᓴᓕᕆᓂᕐᒧᑦ ᐱᓕᕆᐊᒃᓴᑎᒍᑦ.


